
bouxhien Lauimiz

faenzcieng ndei 3

Dahcej Vaiqdi Buet

Youq gwnz ci boh’ au, boh’ au dingj mbouj
ndaej mbon ien daeuj cit, hix ndenq doengz he hawj
Veiz Yindonz caemh baiz naengh haenx. Song
doengz cunggien doengzcaez nyingz, ndaw ci cungj
oenq liux. Hoeng boh’ au lijdwg mbouj hai
conghcueng ci, aenvih gaen roengzdaeuj gij vah
songde lwnh haenx mbouj hawj bouxwnq dingqnyi,
mbouj ndaej laeuh okbae.

“Mwngz caen mbouj iek? "Boh’ au cam.

“Mbouj iek.”

“Siujniuz boux he guenj Dahsinj, mbouj miz
saeh ba?”

“Gou daengq de gvaq lo.”

“Dwg lwi? Ndei.”

“Sinj Simjnyaeq, seizneix mbouj
simdingh, nauh daugma ra mwngz.”

“De mbouj rox mwngz miz hauhmax moq gou
ba?”

“Aen soujgih gou soqlaiz mbouj hawj de
yungh.”

“Yienghneix de hix mbouj rox mwngz dwg
daeuj ra gou ba?”

“Gijneix de rox.”

“Mwngz baelawz hawj de rox mwngz daeuj ra
gou ne? Baenzneix mbouj luenh la? Mwngz naemj
saeh mbouj yungh ukgyaeu;j!”

“Mbouj hawj de rox gou daeuj ra mwngz, de
couh gag daeuj ra mwngz. Hoeng mwngz heuh gou
daeuj ra mwngz, de mbouj rox.”

“Dan baenzneix gangj de mbouj saenq law.”

“Couh gangj gou haeujbae lo, haeuj genjcazyen

gaeuq

”

lo.

“Boh’ au, baenzneix gangj mbouj gaetleih

law.”

“Lij guenj gijmaz gaetleih mbouj gaetleih dem.
Seizneix, caeuq mwngz gangj vahcaen, boh’ au ngaiz
caz lo. Aenvih, gij vunz henzndang boh’ au, cungj
ngaiz caz liux lo. Miz mbangj 1ij haeujbae dem.
Boh’ au seizneix gig yungyiem;j.”

“Gou laihnaeuz simjnyaeq mbouj guhsing,
mbouj oknaj, boh”au couh mbouj yungyiemj lo.”

“Yawj hwnjbae dwg yienghneix. Hoeng seiz—
neix---- Simjnyaeq mwngz, hix gig yungyiemj. De
dwg aen cadan dinghseiz hung he, caemhcaiq

aendinghseiz vaih lo, luenh lo, seizlawz bauq cungj
mbouj rox.”

“Boh” au mbouj you law, dou gizhaenx goengq—
bya sang ndoengfaex ndaet, bingzseiz hix mboujmiz
vunz daeuj, simjnyaeq ndoj youq gizhaenx, mbouj—
miz vunz ra raen de.”

“Daegdonz mwngz naemj genjdanh lai lo. Bwnj-
Lahdwngh baenz ak, hix cimh ndaej raen. Simjnyaeq
mwngz dwg boux mehmbwk mboujmiz ukgyaeuj he,
gou hix mboujmiz banhfap wnq cij soengq de haeuj
ndaw bya bae. Ndoj mbouj ndaej geijlai nanz law.
Caiq gangj, simjnyaeq mwngz yougndwi mbouj
baenz, ngoenz lawz ngaiz bouxwnq ra daengz hix
mbouj rox.”

“Yienghneix baenzlawz guh ne?”

Boh’ au mbouj guhsing lo. De caenh ngiengx
gyaeuj danq heiq, ndaw bak youh gamz doengz ien
he, ndoet geij gaemz couh bae baenz dingz.

Raen boh’ au mbouj rox baenzlawz guh cij ndei,
Veiz Yindonz naeuz:“Boh’ au, mwngz gangj.”

Boh’ au cim daeglwg lungzau, lumjbaenz
bouxlingjdauj gaujcaz ganbu nei, youh saenq youh
ngeiz.

“Gou dwg daeglwg lungzau mwngz ha, boh’ au.”

Coenzvah neix hawj boh’ au roengz gietsim lo.

De gaemdawz fwngzswix daeglwg lungzau dep
swhgeij haenx, yungh fwngzyeix youq ndaw fwngz
daeglwg lungzau sij cih saw he.

Fwngz bae saw uet, ndaw fwngz mboujmiz saek
yiengh.

Veiz Yindonz lijdwg yawj rox cih saw haenx lo.

Cih saw haenx sawj najsaek Veiz Yindonz
bienq liux. De lumjbaenz ngaiz byajbag roxnaeuz
sawqmwh ngaiz vunz moeb nei, ngawh dwk yawj
boh’ au.

“Lau la?”Bohau cam.

“Mbouj dwg lau,” Veiz Yindonz naeuz, “gij
eigsei gou dwg, boh’ au, cawzbae baenzneix guh,
mboujmiz gij banhfap wnq la?”

“Lij miz gijmaz banhfap wnq dem? Mwngz
gangj.”

“Lumjbaenz ndaw sinhvwnz gangj, rox swhgeij
yaek ok saeh, couh buet daengz rog guek bae.”

Boh’au naeuz: “Mwngz  dinggqnyi  ndaw
sinhvwnz gangj, buet daengz rog guek bae lij ngaiz
gaemh doxdauq Iwi? Aen banhfap neix mbouj baenz,
caiqgangj hix ganj mbouj gib lo.”

Veiz mbouj guh,
lumjbaenz bouxvunz loemq roengz boengz bae nei.

Yindonz rox baenzlawz

Boh’ au seizneix youh rag fwngz de, gaem fwngz
de ndaetndaet bae.

Veiz Yindonz ngaiz boh” au gaem maenh fwngz
haenx sawqmwh fatyienh, boh’au engq lumj
bouxvunz loemq roengz boengz haenx. De gouz de
daeuj gouq, lumjbaenz bouxvunz binghnaek yaek dai
gouz canghyw nei, lumjbaenz duzyiengz duzcwz yaek
ngaiz gaj yawj fagmid nei, lumj bouxhendou coemj
mbouj deng aen giuz haeuj dou nei.

“Dwg, boh’au.”Veiz Yindonz naeuz.

Boh’ au lij mbouj soeng fajfwngz daeglwg
lungzau, cixdwg nyaenj fagfwngz daeglwg lungzau
geij baez, lumjbaenz bouxdaeuz caeuq bouxbing
yaek bae hoenxciengq doxbiek nei. De ciengzsaeq
son daeglwg lungzau baenzlawz guh, couh lumj
bouxguen son bouxbing baenzlawz hoenxciengq cij
hingz nei.

Veiz Yindonz naengh cico ganj dauq ndaw bya.
Aen banci ceiq satbyai yienznaeuz caengz hai, hoeng
hix mbouj beij naengh cico vaiq. Cico ndaej cig
daengz ndaw mbanj. Boh’ au daengq Veiz Yindonz

naengh ci daengz ndaw mbanj le, couh byaij roen
haeuj ndaw bya bae. (8)



